
Papan lapis tutup dadah 

Noor Rashid (tengah) menunjukkan dadah yang dirampas 
pada sidang akhbar di Ibu Pejabat Polis Bukit Aman, Kuala 

Lumpur semalam.  

 

 
KUALA LUMPUR - Taktik licik satu sindiket pengedaran dadah yang menjadikan sebuah rumah kedai 
tinggal di Taman Pinggiran Senawang, Negeri Sembilan untuk menyimpan 225,500 biji pil eramin 5 
bernilai RM3.4 juta terbongkar apabila diserbu Rabu lalu. 

Dadah seberat 68 kilogram (kg) yang disembunyikan di dalam 12 buah kotak kertas itu ditemui 
selepas polis menahan empat lelaki dan dua wanita berusia lingkungan 20 hingga 40-an di Taman 
Ehsan, Kepong dan kawasan Damansara, Selangor pada 31 Mei lalu. 

Pengarah Jabatan Siasatan Jenayah Narkotik Bukit Aman, Datuk Noor Rashid Ibrahim berkata, 
suspek ditahan atas maklumat dan risikan pihaknya. Empat daripada enam suspek itu merupakan 
pasangan kekasih. 

Katanya, selain suspek, pihaknya merampas sebanyak 44,930 biji pil eramin 5 bernilai RM898,000. 

"Soal siasat kemudian menyerbu rumah kedai tinggal tersebut dan kita berjaya menemui 225,500 biji 
lagi pil berkenaan bernilai RM3.4 juta. 

"Sindiket menutup kotak-kotak itu dengan papan lapis bagi mengaburi mata pihak berkuasa dan sebiji 
pil khayal tersebut dijual antara RM15 hingga RM25," kata beliau pada sidang akhbar di ibu Pejabat 
Polis Bukit A 



 


